
1 Introducion

O Real decreto 659/2023, de 18 de xullo, polo que se desenvolve a ordenacidn do sistema de formacién
profesional, regula no capitulo V do titulo Il os cursos de especializacion.

2 Prazo de presentacion de solicitudes

O prazo de presentacion de solicitudes de admision a cursos de especializacion para o curso 2025-
2026 serd desde o 16 de xufio as 9:00 horas ata as 13:00 horas do 2 de xullo. Quen obtefia o
requisito de acceso por obter un titulo de FP no curso 2024-2025 presentara a solicitude a partir do 23
de xufio.

3 Presentacion de solicitudes de admision

Para presentar a solicitude de admisidn para cursos de especializacidn hai que ter en conta o seguinte:

= Unicamente poderd presentar a solicitude quen cumpra os requisitos de acceso no momento da
presentacién da solicitude de admision.

= As persoas que participen no procedemento de admisién e matricula para os cursos de
especializacion tamén poderan realizar a solicitude de admision a ciclos formativos, a FP dual
intensiva e a Formacion acelerada.

= Seradn excluidas dos procesos de admisiéon a cursos de especializacion as solicitudes das persoas
matriculadas en ESO, bacharelato ou FP (incluida a FCT), agds o establecido para as solicitudes de
matricula simultanea.

= Tamén seran excluidas dos procesos de admisién a outras ofertas de formacion profesional as
solicitudes das persoas nalgunha das seguintes circunstancias:

— Admitidas (seleccionadas) nun proxecto de FP dual intensiva ou en Formacion acelerada.
— Admitidas en cursos de especializacion de formacion profesional.

= As persoas non admitidas en ningln proxecto de FP dual intensiva, Formacion acelerada ou en
ningun curso de especializacion continuardn no proceso de admisién a ciclos formativos.

Deberase cubrir unha unica solicitude de admisién na que se podera optar a catro cursos de
especializacion como maximo.

A solicitude realizarase utilizando o asistente informatico que estard dispoiible en
www.edu.xunta.gal/fp. A aplicacidn avisard no caso de que fose necesario achegar documentacién, que
podera engadirse en soporte electrénico. Non serd necesario presentar o resgardo da solicitude nin a
documentacién nun centro, agds que a aplicacién o indique. Neste caso, para ser unha solicitude valida
tera que ser entregada, xunto coa documentacion necesaria, en calquera centro de Galicia con oferta
de cursos de especializacion sostidos con fondos publicos, para ser selada, datada e validada.

No caso de detectar erros na instancia validada, e sé durante o prazo de presentacién de solicitudes,
poderan xerarse e validarse outra/s solicitude/s de admision. S6 se consideraran os datos da
derradeira solicitude validada.

De ser necesaria a entrega, xunto coa documentacién, nun centro educativo, poderase presentar a
solicitude, cuberta mediante o asistente informatico e asinada, en sobre aberto en calquera oficina de
Correos de Espafia, para ser remitida por correo certificado co selo de Correos coa data de entrega,
lugar, hora e nome da oficina (artigo 31 do Real decreto 1829/1999), e a persoa solicitante pedira

Lembre que a normativa prevalece sobre calquera outra informacién. Este documento contén informacién de caracter xeral extraida da
normativa, polo que calquera dibida ou contradicion se resolverd atendendo a normativa vixente.

explicitamente que se fagan constar as circunstancias do envio, logo da comparaciéon co
documento de identidade, sequndo o referido artigo. A solicitude ira dirixida ao centro onde se
ofreza o curso de especializacion para o que solicita a admision en primeira opcion. A
documentacion presentada que non sexa orixinal deberd estar compulsada; tamén se deberd incluir
unha copia simple do documento de identidade. Sera necesario remitir, nos prazos de admision, unha
copia da documentacion presentada e selada mediante correo electrénico ao centro ao que vaia
dirixida a solicitude. Os enderezos electronicos dos centros pddense consultar en:

https://www.edu.xunta.es/centroseducativos/

4 Documentacion

Nos procesos centralizados de admisidén, o asistente informdtico indica a documentaciéon que é
necesario presentar cando a Administracion non dispofia dela ou non sexa posible a stia consulta nos
sistemas informaticos.

Cando os estudos requiridos para o acceso a cursos de especializacion se realizasen en centros
sostidos con fondos publicos da Comunidade Auténoma de Galicia e en ensinanzas ao abeiro da Lei
organica 2/2006, do 3 de maio, de educacién, non sera necesario achegar documentacién relativa aos
requisitos de acceso, agas nos casos nos que a Administracién educativa asi o demande.

Cando o asistente web ou a Administracidn educativa asi o solicite, serd necesario entregar xunto coa
solicitude:

= DNI ou NIE. Cando non se dispofia del, copia do pasaporte ou do documento de identificacion da
Unidén Europea.

= No caso de non ter realizados os estudos que dan acceso no dmbito da comunidade auténoma de
Galicia, ao abeiro da Lei organica 2/2006, do 3 de maio, de educacion, certificacién académica da
titulacion requirida para o acceso no que conste o expediente académico e o depdsito do titulo.

= Para persoas que tefian recofiecida unha discapacidade, documento acreditativo de tal condicion,
no caso de que non fose recofiecida en Galicia ou cando a persoa solicitante non autorice a sua
consulta.

= Para deportistas de alto nivel ou rendemento, documento acreditativo desta condicion.

5 Requisitos de acceso aos cursos de especializacion

Para poder solicitar un curso de especializacion, a persoa solicitante terd que estar en posesion da
titulacién de grao medio ou de grao superior de formacién profesional establecida no real decreto
polo que se regula cada curso.

As persoas que non tefian os requisitos de titulacidn indicados no paragrafo anterior poderan solicitar
matricula en prazas liberadas como se indica no apartado 17 deste documento.

6 Distribucion das prazas dispoinibles

Para a adxudicacién de prazas no proceso de admision establécense tres cotas de reserva:
= Cota xeral co 90 % das prazas.

= Cota do 10 % das prazas para persoas con discapacidade legalmente recofiecida maior ou igual ao
33 %.

= Cota do 5 % adicional para deportistas de alto nivel ou alto rendemento.

Lembre que a normativa prevalece sobre calquera outra informacién. Este documento contén informacién de caracter xeral extraida da
normativa, polo que calquera dibida ou contradicion se resolverd atendendo a normativa vixente.

As prazas reservadas as persoas con discapacidade que non se cubran acumularanse & cota xeral. A
adxudicacién de prazas vacantes podera realizarse desde a primeira adxudicacién de prazas.

Criterios de prioridade e criterios de desempate

Nos centros docentes onde haxa prazas dispofiibles suficientes para atender todas as solicitudes
presentadas, admitirase a todas as persoas solicitantes que cumpran os requisitos de acceso que
figuran no real decreto polo que se regula o curso de especializacidén. S6 se aplicaran os criterios de
prioridade no caso de que non haxa prazas suficientes para atender todas as solicitudes de ingreso.

As prazas seran adxudicadas as persoas solicitantes de cada cota que cumpran o requisito de acceso,
ordenadas de maior a menor nota media da titulacién. Empregarase a nota media que figura no titulo
que da acceso aos cursos de especializacidon. De non constar nota media do titulo, calcularase a nota
media con dous decimais de todas as materias ou mdédulos que formen parte da titulacién.

No caso de empate entre varias persoas que soliciten un mesmo curso de especializacion, e co
obxectivo de favorecer o fomento das vocacions nas areas con infrarrepresentacion de mulleres ou
homes, seleccionarase en virtude do sexo menos representado no curso de especializacién na
matricula de formacion profesional do curso 2024-2025 no que se demande a praza de formacion,
segundo a taboa publicada no portal de FP.

De persistir o empate, este resolverase empregando como criterio de ordenacién os derradeiros cinco
dixitos numéricos do documento oficial de identidade (DOI).

Consulta de informacion do proceso de admision

Toda a informacién do proceso de admision a cursos de especializacion estara dispoiible no enderezo
web www.edu.xunta.gal/fp. Para a consulta da situacion individual podese usar o DOI e o cédigo da
solicitude, usuario e contrasinal de edu.xunta.gal, chave 365 e certificado dixital.

Nas datas establecidas, poderase consultar a situacion individual das resoluciéons provisionais e
definitivas de persoas solicitantes, asi como a relacion de persoas admitidas e en espera, no enderezo
web www.edu.xunta.qgal/ciclosadmision.

Resolucidn provisional de solicitudes e reclamaciéns

10

O dia 8 de xullo poderase consultar a informacién da resolucion provisional de solicitudes para os
cursos de especializacion.

Establécese un prazo de reclamacions desde o dia 8 de xullo as 9:00 horas ata o 10 de xullo as
13:00 horas.

Resolucion definitiva de solicitudes

O dia 15 de xullo poderase consultar a informacion da resolucion definitiva de solicitudes para os
cursos de especializacion.

Lembre que a normativa prevalece sobre calquera outra informacién. Este documento contén informacién de caracter xeral extraida da
normativa, polo que calquera dibida ou contradicion se resolverd atendendo a normativa vixente.

Adxudicacion e matricula

12

Nos cursos de especializacion habera unha Unica adxudicacién de prazas, que tera lugar o dia 15 de
xullo. As persoas con praza adxudicada deberanse matricular ou renunciar no prazo abranguido desde
o dia 15 de xullo as 9:00 horas ata o dia 18 de xullo as 13:00 horas. De non facelo, perderdn os
dereitos sobre a matricula das prazas adxudicadas.

No caso da oferta de cursos de especializacion, non matricularse nin renunciar significara quedar
excluido/a do proceso de admision.

Adxudicacion continuada e matricula

13

No caso dos cursos de especializacion con listaxe de espera, abrirase o proceso de adxudicacién de
prazas vacantes entre o 22 de xullo as 9:00 horas e o0 26 de setembro as 13:00 horas. Os centros
con prazas nesta situacién, efectuaran chamamentos telefénicos as persoas que corresponda segundo
a listaxe de espera para cubrir as prazas vacantes. As chamadas efectuaranse aos numeros de
teléfono consignados na solicitude de admisidn. Procederase & matriculacion das persoas que acepten
a praza.

Para cada persoa realizarase un minimo de tres intentos de chamada separados por media hora. Se
constasen dous teléfonos intentarase en ambos. Se finalmente non se localiza a persoa, pasarase a
seguinte da listaxe.

No caso de contactar coa persoa, explicardselle que ten a posibilidade de matricularse na praza
vacante (pddeselle dar media hora para o pensar). A persoa ten duas opciéns logo de recibida a
informacion:

= Renunciar: a renuncia é exclusivamente a esa praza. No resto das listaxes de espera nas que
estivese, non serda modificada a sua posicién, incluidas as de menor prioridade, xa que este é un
procedemento desefiado para cubrir as vacantes residuais do proceso de admisidn.

= Aceptar: a persoa tera 24 horas para entregar toda a documentacion para formalizar a matricula e
iniciar a actividade lectiva. Non presentarse no prazo implicara a perda do dereito sobre esa
praza. A aceptacion da praza significara a renuncia a continuar no proceso de admisién.

Nesta fase do proceso, cada centro chama o alumnado das suas listaxes de espera de xeito
independente, polo que non é posible ter en conta a orde de prioridade que cada persoa establecera
na sua solicitude de admision. Deste xeito, pode ocorrer que unha mesma persoa poida ser chamada
desde varios centros diferentes; mesmo unha persoa xa chamada neste proceso e pendente de
mattricula, pode ser chamada por outro centro.

Liberacion de prazas

A Direccién Xeral de Formacion Profesional podera liberar as prazas vacantes dos cursos de
especializacion ata o 26 de setembro as 13:00 horas para o alumnado que acredite os requisitos de
acceso.

A relacién de cursos de especializacién coa condicion de liberados e o nimero de prazas dispofiibles
en cada un deles poderase consultar na paxina web de formacién profesional.

Lembre que a normativa prevalece sobre calquera outra informacién. Este documento contén informacién de caracter xeral extraida da
normativa, polo que calquera dibida ou contradicion se resolverd atendendo a normativa vixente.

14 Remate do procedemento de admision e matricula

O proceso de matriculacion rematara o dia 26 de setembro. A partir desta data, non se producira
matriculacion ningunha sen autorizaciéon expresa da Direccidn Xeral de Formacidn Profesional. Esta
autorizacion farase por medio da aplicacién informatica que xestiona a admisién.

15 Numero minimo de solicitudes de matricula

Consonte a normativa que regula a oferta formativa de ciclos de formacién profesional e cursos de
especializacion, no caso de non acadarse o nimero minimo de solicitudes de matricula de primeira
opcién no periodo ordinario, non se poderan realizar matriculas nin impartir o curso de especializacion
sen a autorizacion expresa da Direccion Xeral de Formacién Profesional.

16 Acceso de persoas con titulacion estranxeira

Debido as especiais caracteristicas destas ensinanzas, para xustificar os requisitos de acceso so sera
vélida a credencial definitiva de homologacion. Para a adxudicacion de prazas empregarase a nota
media reflectida nela. No caso de non ter reflectida nota media na credencial definitiva de
homologacién consignaraselle unha nota de cinco puntos. E moi importante que os datos persoais da
credencial de homologacién se correspondan cos da solicitude de admisién. Se o DOl ao que esta
asociada a credencial de homologacién é diferente ao DOI que presenta coa solicitude de admisién,
serd necesario achegar certificado do Rexistro Civil ou da Policia onde se acredite que se trata da
mesma persoa.

17 Acceso a prazas liberadas

Nos artigos 120, 121 e 122 do Real decreto 659/2023 amplianse os criterios de acceso do alumnado aos
cursos de especializacion nos casos nos que se dispoia de prazas vacantes.

Nos cursos de especializacidon que dispofian de prazas vacantes para o curso 2025-2026, poderanse
incorporar persoas que non poslUan algunha das titulaciéons de técnico ou de técnico superior
requiridas no real decreto polo que se establece cada unha destas ensinanzas, tendo en conta que:

= Nos cursos de especializaciéon de grao medio, para un grupo de vinte prazas o nimero maximo de
persoas que poden ser admitidas nestas circunstancias é de catro (20 % das prazas ofrecidas).

= Nos cursos de especializacién de grao superior non hai un nimero limitado de persoas que
poidan ser admitidas nestas circunstancias.

= As persoas que sexan admitidas nun curso de especializacién de grao medio sen contar cun titulo
de técnico, ou nun curso de especializacion de grao superior sen contar cun titulo de técnico
superior (segundo o disposto nos apartados c) dos artigos 120.3 e 121.2 do Real decreto 659/2023)
obteran unha certificacion académica de realizacidn con aproveitamento en substitucidn do titulo
de especialista ou de master de formacion profesional. As persoas nesta situacién deberan ser
informadas desta circunstancia no momento da matricula nas prazas vacantes. Se a persoa nesta
circunstancia obtén con posterioridade o titulo de técnico ou técnico superior antes da avaliacién
final do curso 2025-2026 poderaselle recofiecer o titulo de especialista ou de master segundo
proceda.

Lembre que a normativa prevalece sobre calquera outra informacién. Este documento contén informacién de caracter xeral extraida da
normativa, polo que calquera dibida ou contradicion se resolverd atendendo a normativa vixente.

171 Procedemento de matricula en cursos de especializacidon con prazas
liberadas

Para matricularse nun curso de especializacién con prazas dispoiiibles (liberadas), a nica condicién é
cumprir algin dos requisitos de acceso para o curso correspondente segundo o establecido nos
artigos 120, 121, e 122 do Real decreto 659/2023, do 18 de xullo, polo que se desenvolve a ordenacion
do sistema de formacién profesional.

A matricula en calquera curso de especializacién con prazas vacantes implica a renuncia a continuar
no proceso de admisiéon de formacion profesional e, por tanto, a participar nas seguintes
adxudicaciéns de prazas.

As persoas interesadas deberan formalizar a matricula no centro educativo no que o curso de
especializacion tefia prazas liberadas. A matricula realizarase no propio centro por orde de chegada
empregando o modelo dispofiible en http://www.edu.xunta.gal/fp/admision-cursos-especializacion-
2025-2026.

Lembre que a normativa prevalece sobre calquera outra informacién. Este documento contén informacién de caracter xeral extraida da
normativa, polo que calquera dibida ou contradicion se resolverd atendendo a normativa vixente.

